
Maqolada umumta’lim maktablarida biologiya fanida oʻquvchilar mustaqil taʼlimini Blum 
taksonomiyasi asosida tashkil etish bosqichlari, mohiyati va metodikasi berilgan. Shuningdek, 
oʻquvchilar mustaqil taʼlimi natijasida erishiladigan yutuqlar bayon etilgan.

Tayanch so‘zlar. Biologiya, mustaqil taʼlim, taksonomiya, kognitiv, affektiv, psixomotor, 
bilish, tushunish, qoʻllash, tahlil, sintez, baholash.

В статье представлены этапы, сущность и методика организации самостоятельного 
обучения учащихся биологии в общеобразовательных школах на основе таксономии Блума. 
Описаны достижения, достигнутые в результате самостоятельного обучения студентов.

Ключевые слова. Биология, самостоятельное обучение, систематика, когнитивное, 
аффективное, психомоторное, знание, понимание, применение, анализ, синтез, оценка.

The article presents the stages, essence and methodology of organizing independent 
education of students in biology in secondary schools based on Bloom’s taxonomy. Achieve-
ments achieved as a result of independent education of students are described.

Key words. Biology, independent learning, taxonomy, cognitive, affective, psychomotor, 
knowledge, understanding, application, analysis, synthesis, evaluation.

BIOLOGIYA DARSLARIDA OʻQUVCHILAR MUSTAQIL 
TAʼLIMINI BLUM TAKSONOMIYASI ASOSIDA

TASHKIL ETISH

Bugungi kunda jahonda va mamlakatimizda taʼlim sohasida boʻlayotgan oʻz-
garishlar, taʼlim samaradorligini taʼminlashdagi islohatlar natijasida katta oʻz-
garishlar amalga oshirilmoqda. yaʼni qabul qilingan qonun va farmoyishlar 

jamiyatimiz ravnaqiga ijobiy taʼsir qilishi shubhasizdir. Ular mamlakatning intellektual 
salohiyatini oshirishda, davlat taʼlim standarti talablariga javob bera oladigan, yetuk, 
raqobatbardosh kadrlar tayyorlashda muhim omil hisoblanadi. Umumiy oʻrta taʼlim 
maktablarida oʻquvchilar mustaqil taʼlimini samaradorligini taʼminlash hamda bilim, koʻ-
nikma va malakalarini oshirishda natijador tashkiliy shakllarini tadbiq qilishga bevosita 
bogʻliqdir.

1956-yilda taksonomiyani ishlab chiqqan o‘qituvchilar qo‘mitasiga rahbarlik qilgan 
xorijiy olimlardan Chikago universiteti professori Benjamin Blum tomonidan bilim olish 
sohasidagi oʻquv maqsadlari taksonomiyasining yaratilishi diqqatga sazovordir. U, 
shuningdek, standart matnning birinchi jildini tahrir qilgan, “Taksonomiya” atamasi yu-
noncha ‘‘taxis’’ (tartib boʻyicha joylashuvi) va ‘‘nomos’’ (qonun) soʻzlaridan iborat boʻlib, 
obyektlarni oʻzaro aloqadorlik asosida tasniflash va tizimlashtirish maʼnosini anglatadi.

Blum taksonomiyasi oʻquv faoliyatining turli sohalarini qamrab oladi: kognitiv (bi-
lish), affektiv (hissiy-qadriyatli), psixomotor (harakat). Oʻquvchilarning kompetentligini 
oshirishda har bir soha boʻyicha mustaqil taʼlim jarayonidagi holati haqida toʻxtalib oʻ-
tamiz:

1. Kognitiv soha. Bu sohada olingan bilimlarni mustaqil ravishda qayta takrorlash, 
ularni egallangan koʻnikma va malakalar bilan uygʻunlashtirish natijasida yangi mus-
taqil faoliyat yuritish va mashq bajarish qonun - qoidalarini oʻrganish zaruratiga tegishli 

Annotatsiya

oʻquv maqsadlari kiritiladi.
2. Affektiv soha. Mustaqil ish bajarish jarayonida qiziqish va moyilliklarni shakllan-

tirish, ichki hamda tashqi psixologik taʼsirlar natijasida bilim olish munosabatni shakl-
lantirish, uni mustaqil faoliyat davomida tushunib yetish orqali faoliyat amaliyotiga tat-
biq qilish maqsadlari kiritiladi.

3. Psixomotorli soha. Bunga mustaqil ish bajarish jarayonidagi psixologik faoliyat, 
jarayonlarda jismoniy faoliyat natijasida, asab muskullarini markazlashtirish koʻnikma-
larini shakllantirish bilan bogʻliq maqsadlar kiritiladi.

Quyida biologiya fanidan o‘quvchilarning mustaqil ta’limini BLUM taksonomiyasi 
asosida shakllantirish uchun topshiriqlar berilgan.

O‘quvchilarning bilishga oid oʻquv maqsadiga erishilganlik darajasini nazorat qi-
lish va baholashda foydalaniladigan nostandart test topshiriqlari:

O‘quvchilarning bilish oʻquv maqsadiga erishganligini nazorat qilishda ular muay-
yan mavzu boʻyicha ma’lumot va axborotlarni oʻzlashtirganlik darajasini aniqlash maq-
sadga muvofiq. Buning uchun o‘quvchi mavzu boʻyicha obyektlarni aniqlashi, ularga 
ta’rif berishi, ma’lumotlarni qayta ishlari, oʻz fikrini bayon etishi, muayyan jarayon, ob-
yekt yoki voqeaning mohiyatini tushuntirishi, mazkur jarayon, obyekt yoki voqeaning 
oʻziga xos xususiyatlarini ajratib koʻrsatishi kerak boʻladi.

Ushbu fikrlarni standart oʻquv va test topshirigʻi bilan amalga oshirib boʻlmaydi, 
bilish oʻquv maqsadiga erishilganlik darajasini aniqlashda quyidagi rasmli va koʻp ja-
vobli nostandart testlardan foydalanish tavsiya etiladi. Mazkur test topshiriqlari tahsil 
oluvchilarning oʻzlashtirgan nafaqat bilimlarini balki oby’ekt va uning qismlarini tanish, 
oʻziga xos xususiyatlarini aniqlash koʻnikmalarini nazorat qilish va baholash jarayonini 
haqqoniy va odilona amalga oshirish imkonini beradi.

1. Monosaxaridlar (A), disaxaridlar (B) va polisaxaridlar (C) ni aniqlang.
1 glyukoza 5 sellyuloza 9 xitin
2 glikogen 6 fruktoza 10 kraxmal
3 laktoza 7 saxaroza 11 dezoksiriboza
4 riboza 8 maltoza 12 murein

2. 1. Mikroskopda bakteriya, zamburug‘, hayvon va o‘simlik hujayralarini kuzating.
2. Quyida berilgan rasmlar bilan mikroskopda kuzatilgan hujayralarni taqqoslang.

   
O‘quvchilarning tushunishga oid oʻquv maqsadiga erishilganlik darajasini nazorat 

qilish va baholashda foydalaniladigan nostandart test topshiriqlari:
Oʻquv maqsadlarining ichida tushunish muhim oʻrin tutadi. O‘quvchilar mazkur 

oʻquv maqsadiga erishishi uchun mavzu boʻyicha oʻrganilayotgan muammolarning 
уеchimini topish, ahamiyatini anglash, asosiy gʻoyani ajratib koʻrsatishi lozim boʻladi. 
O‘quvchilarning ushbu oʻquv maqsadiga erishganlik darajasini aniqlash, nazorat qilish 
va baholashda ular tomonidan oʻquv materialidagi fikrlarni umumlashtirish, asosiy gʻo-

yani qayta ishlash, misollar keltirish, oʻz fikrini bayon etish va uni himoya qilish talab 
etiladi. Yuqorida qayd etilganidek, ushbu darajalarni standart oʻquv va test topshiriqlari 
vositasida aniqlab boʻlmaydi, ularni faqat koʻp javobli nostandart test topshiriqlari yor-
damida aniqlash tavsiya etiladi.

2.1. Monosaxaridlar qanday biologik funksiyalarni bajaradi?
2. 2. Hujayraning o‘ziga xos tuzilishini o‘rganing va jadvalni to‘ldiring.

   
O‘ziga xos 

tuzilish
Bakteriya
hujayrasi

Zamburug‘ hu-
jayrasi

Hayvon hu-
jayrasi

O‘simlik hu-
jayrasi

Yadro
Nukleotid
Sitoplazma
Glikokaliks
Mitoxondriya
Plastida
Endoplazmatik 
to‘r
Golji majmuasi
Lizosoma
Vakuola
Hujayra markazi
Sitoskelet
Ribosoma

O‘quvchilarning bilimlarni amalda qoʻllash oʻquv maqsadiga erishilganlik darajasi-
ni nazorat qilish va baholashda foydalaniladigan nostandart test topshiriqlari:

Ta’lim-tarbiya jarayonini tashkil etish prinsiplari ichida nazariya va amaliyot birligi 
muhim oʻrin tutadi, shuni hisobga olgan holda oʻquv maqsadlaridan o‘quvchilarning 
oʻzlashtirgan nazariy bilimlarini amaliyotga qoʻllash imkoniyatini yaratish zarur. Buning 
uchun oʻqituvchi oʻquv topshiriqlarini tuzishda o‘quvchilarning oʻzlashtirgan nazariy bi-
limlarini yangi kutilmagan vaziyatda qoʻllashini nazarda tutishi lozim. Bu topshiriqlarni 
bajarish jarayonida o‘quvchilar oʻquv materialini qayta ishlashi, moslashtirishi, loyiha-
lashi, modellashtirishi, qayta aytib berishi talab etiladi.

3. 1. Nima uchun muzlagan kartoshka eriganidan so‘ng shirin ta’mga ega bo‘ladi?
3. Kraxmal, sellyuloza va glikogenni xususiyatlariga ko‘ra taqqoslang. Ularning 

o‘xshashligi va farqini aniqlang?
3. 1. DNK ning bir zanjiri asosida ikkinchi zanjirini sintezlang.

DNK ning 
1-zanjiri

A T G S A A S S G T T A

DNK ning 
2 - zanjiri

2. Tekshirishlar natijasida iRNK tarkibida 34 foiz  guanin, 18 foiz uratsil, 28 foiz sito-
zin20 foiz adenin borligi aniqlandi. Mazkur iRNK uchun matritsa bo‘lgan DNK tarkibi-
dagi nukleotidlarning foizlarini aniqlang.

O‘quvchilarning tahlilga oid oʻquv maqsadiga erishilganlik darajasini nazorat qilish 
va baholashda foydalaniladigan nostandart test topshiriqlari:

Bilimlarni oʻzlashtirishda tahlil muhim oʻrin tutadi, tahlil oʻquv maqsadiga erishish 
uchun talabalar axborotni yoki obyektni qismlarga ajratishi, taqqoslashi, qismlarga aj-
ratishi, oʻziga xos xususiyatlarini ajratib koʻrsatishi, qiyoslashi zarur boʻladi. Mazkur 
oʻquv maqsadiga erishish darajasini aniqlash, nazorat qilish va baholashda quyidagi 
koʻp javobli nostandart testlardan foydalanish tavsiya etiladi.

4. 1. Molekulyar massa ortishi bilan uglevodlarning ta’mi va ularning suvda eruv-
chanligi qanday o‘zgaradi? Buning biologik ahamiyati nimada?

2. Nima uchun glyukoza hayvon va odam organizmida glyukoza shaklida emas, 
balki glikogen shaklida saqlanadi? Vaholanki, glikogen sintezi qo‘shimcha energiya 
sarfini talab etadi.

4. 2. DNK va RNK tuzilishini taqqoslang va jadvalni to‘ldiring
Xususiyatlari DNK RNK

Hujayrada uchrashi
Funksiyasi
Polipeptid zanjiri
Uglevodlari
Purin asoslari
Pirimidin asoslari
Sintezlanishi

O‘quvchilarning bilimlarni sintezlash oʻquv maqsadiga erishilganlik darajasini na-
zorat qilish va baholashda foydalaniladigan nostandart test topshiriqlari:+

Oʻquv maqsadlari ichida bilimlarni sintezlash muhim oʻrin tutadi. Sintezlash oʻquv 
maqsadining asosiy mohiyati o‘quvchilar tomonidan kurs yoki mavzu mazmunidagi 
asosiy gʻoyalarni mujassamlashtirish, jarayon va obyektlarning oʻziga xos xususiyat-
lariga koʻra guruhlarga ajratish, yoki umumlashtirish, rekonstruksiya qilish sanaladi.

5. 1. DNK va RNK modelini chizing. Modelda nukleotidlarni to‘rt xil rangda ifoda
eting. Fosfodiefir, vodorod bog‘larini ko‘rsating.
5. 2. Qo‘shimcha manbalardan foydalanib almashinmaydigan aminokislotalarga
ega mahsulotlar jadvalini to‘ldiring.

Valin
Izoleysin
Leysin
Lizin

Metionin
O‘quvchilarning xulosa yasashga oid oʻquv maqsadiga erishilganlik darajasini nazorat 
qilish va baholashda foydalaniladigan nostandart test topshiriqlari.

Oʻquv maqsadlari ichida xulosa yasash yakunlovchi va tizim hosil qilish vazifasi-

ni bajaradi. Xulosa yasash oʻquv maqsadining asosiy mohiyati  talabalar tomonidan 
oʻrganilgan kurs yoki mavzu yuzasidan xulosa yasash sanaladi. Bu jarayonda o‘quv-
chilar tomonidan ta’lim mazmunidagi ma’lumotlarga baho berishi, tanqidiy fikr yuritish 
koʻnikmalarini qoʻllab fikrga qarshi fikr bildirishi, qoʻllab-quvvatlashi yoki inkor etishi 
talab etiladi.

1. O‘simlik hujayralarida kraxmal va hayvonlar hujayralarida glikogen zaxira funk-
siyasini bajaradi. Kraxmalning asosiy komponenti shoxlangan polisaxarid amilopek-
tindir. Glikogen amilopektinga o‘xshaydi, lekin molekulyar og‘irligi past va shoxlangan 
strukturaga ega. Glikogenning bu xususiyatlarini biologik ahamiyati nuqtayi nazaridan 
baholang.

2. Tadqiqotchida bir xil uzunlikdagi uchta DNK molekulasi mavjud. Ma’lumki, bi-
rinchi namunadagi timin nukleotidlari (T) miqdori nukleotidlarning umumiy sonining 20 
foiz ini, ikkinchisida 36 foiz, uchinchisida 8 foiz ini tashkil qiladi. Tadqiqotchi DNK na-
munalarini qizdira boshladi, haroratni asta-sekin oshirdi. Bu holda komplementar zan-
jirlar bir-biridan ajrala boshladi. Bu jarayon DNKning erishi deb ataladi. Dastlab qaysi 
namuna va eng oxirida qaysi namuna eriydi? Buning sababi nimada?

Xulosa qilib aytganda, umumiy oʻrta taʼlim oʻquvchilarining mustaqil taʼlimini tash-
kil etishda B.Blum taksonomiyasi asosda yondashuv ularning hayotiy koʻnikmalarini ri-
vojlantirishda muhim omillardan ekanligi asoslandi. Blum taksonomiyasi asosida oʻquv 
faoliyatining turli sohalarini qamrab oluvchi quyidagi: kognitiv (bilish), affektiv (hissiy 
- qadriyatli), psixomotor (harakat)li omillar mustaqil taʼlim olish jarayoni samaradorligini 
oshirishda muhim ahamiyat kasb etadi.

